
sþ. 27. Fyrirspurnir. [27. mál]
I. Til samgöngumálaráðherra um Vesturlandsveg.

Frá Jóni Skaftasyni.

Hvaða fyrirætlanir eru uppi um notkun lánsheimiIda í vegáætlun til lagn-
ingar Vesturlandsvegar frá Elliðaám í Hvalfjarðarbotn ?

II. Til menntamálaráðherra um sjónvarp til Vestfjarða.

Frá Sigurvin Einarssyni.

1. Hvenær má búast við, að Vestfirðingar geti notið sjónvarps?
2. Eru einhverjir erfiðleikar á því að sjónvarpa til einstakra byggðarlaga

á Vestfjörðum, og ef svo er, hvaða byggðarlög eru það?

III. Til ríkisstjórnarinnar um störf tveggja nefnda, sem settar hafa verið til
að rannsaka atvinnuástand á Norðurlandi.

Frá Ragnari Arnalds.

Hví hefur enginn sýnilegur árangur orðið af störfum stjórnskipaðrar-
nefndar, sem fyrir rúmum tveimur árum ferðaðist um Norðurland til þess
að rannsaka atvinnuástand þar og gera tillögur til úrbóta, og hví vhefur
ekkert spurzt til þessarar nefndar í tvö ár?

Má vænta árangurs af störfum nýrrar nefndar, sem i sumar ferðaðist
um Norðurland á vegum stjórnarvaldanna og kvaðst hafa nákvæmlega sama
hlutverk og hin fyrri? Ef árangurs má vænta, þá hvenær?

IV. Til sjávarútvegsmálaráðherra um rannsókn á rekstrarvandamálum hinna
smærri báta.

Frá Ingvari Gíslasyni.

1. Hefur nefnd alþingismanna, sem skipuð var seint á s. l. ári til þess
að rannsaka rekstrarerfiðleika báta undir 120 smálestum, skilað áliti Y

2. Verður álitsgerð nefndarinnar ekki birt opinberlega og þá hvenær?


